
PERBAHASAN ILMU TAUHID
1- Perbahasan ilmu tauhid ini terbahagi kepada tiga bahagian:
i.  Ilahiyyat : Permasalahan yang membincangkan tentang ketuhanan.

ii. Nubuwwah : Permasalahan yang membincangkan tentang kenabian dan
perihalnya.

iii. Sam’iyyat : Permasalahan yang tidak diketahui melainkan dengan cara
mendengar dan diambil daripada wahyu seperti “hari kebangkitan” dan

“syurga”.

ILAHIYYAT (KETUHANAN)
1 - Perbahasan bahagian ilahiyyat ini berkisar tentang sifat yang wajib bagi Allah?, yang
mustahil dan yang harus bagiNya.
2- Sifat Allah ini terbahagi mengikut pengertiannya seperti berikut:
i) Nafsiyah : iaitu sifat wujud

ii) Salbiyah : iaitu sifat qidam, baqa’, mukhalafah lil hawadis, qiam binafsihi,
wahdaniyah.

iii) Ma’ani : iaitu sifat qudrah, iradah, ilm, hayat, kalam, sam’u, basar, idrak (bagi
golongan yang mensabitkannya sebagai sifat Allah)

iv) Ma’nawiyah : iaitu kaunuhu taala qadiran, muridan, ‘aliman, hayyan, sami’an,
basiran dan mutakalliman.

3- cara mensabitkan sifat-sifat Allah ada tiga bentuk:

% sifat yang wajib bagi Allah secara umum ialah setiap sifat kesempurnaan yang layak bagi Allah dan sifat
kesempurnaan ini tidak ada kesudahannya.

sifat yang wajib bagi Allah secara terperinci ialah sifat yang ada dalil tafsili yang menyatakan Allah bersifat
sedemikian dan sifat ini ada 20 sifat.

i) cara yang disabitkan oleh akal iaitu sifat yang menjadi asas kepada perbuatan dan
ianya tidak diketahui melainkan melalui wahyu sama seperti hari kebangkitan,
syurga dan perkara ghaib yang lain.

ii) perkara yang tidak dapat disabitkan kecuali melalui cara mendengar (daripada
nabi) iaitu sifat kalam, sama’, basar dan kaunuhu taala mutakalliman, sami’an,
basiran.

iii) perkara yang tidak disepakati — adakah cara mensabitkannya dengan akal atau
mendengar (daripada nabi) iaitu sifat wahdaniah.

SIFAT NAFSIAH

1- sifat nafsiah ditakrifkan dengan dua pengertian:

i) sifat ada yang mana sifat tersebut menunjukkan adanya zat (Allah), bukan sifat
tambahan bagi zat.

ii) Satu keadaan yang ada pada zat selagi zat tersebut tidak dipengaruhi oleh sesuatu
sebab.

2- sifat nafsiah ialah sifat wujud
3- Erti wujud: tetap ada atau lawan sifat tiada.

4- Maka wajib bagi Allah s.w.t ada yang sebenar-benarnya. Adanya zat Allah bukan
kerana sesuatu sebab dan benda lain tidak boleh mempengaruhinya.

DALIL ALLAH WAIJIB ADA

1- Dalil akal:
Allah adalah tempat alam ini bergantung. Setiap yang menjadi pergantungan alam ini
maka wajiblah ianya ada. Oleh itu Allah wajib ada.

i) Dalil sughra: alam ini adalah baharu dan setiap yang baharu perlu kepada yang
menciptakannya. maka Allah adalah pencipta alam ini.

ii) Dalil Kubra: sekiranya tempat alam ini bergantung tidak wajib ada nescaya ianya
hanyalah harus ada, maka ia juga baharu dan perlu kepada penciptaanya, penciptanya itu
perlu kepada penciptanya yang lain pula — ini adalah Daur. Sekiranya pencipta itu
berangkai — maka itu adalah Tasalsul. Daur dan Tasalsul adalah salah maka sabitlah
Allah itu wajib ada.

2- Dalil naqli®:
Firman Allah s.w.t:

1) “dia menciptakan segala sesuatu”

ii) “yang memiliki sifat-sifat sedemikian itu ialah Allah Tuhan kamu; tidak ada Tuhan
selain Dia; Pencipta segala sesuatu”

iii) “Allah-lah yang menciptakan tujuh langit dan seperti itu pula bumi”

PERBAHASAN TENTANG DAUR DAN TASALSUL

1- Daur (pusingan) ialah ada sesuatu berdasarkan adanya yang lain dan
kadang-kadang adanya berdasarkan ada benda yang pertama.

2- Daur terbahagi kepada dua bahagian:

i) Musarrah (jelas) : sesuatu itu ada berdasarkan adanya yang lain pada satu tahap yang
sama, seperti: Muhammad ada berdasar/kerana adanya Bakar dan Bakar ada kerana
adanya Muhammad.

ii) Mudmar (tersembunyi): sesuatu itu ada berdasarkan adanya yang lain lebih daripada
satu tahap, seperti: Muhammad ada berdasar/kerana adanya Zaid, adanya Zaid kerana
adanya Bakar dan Bakar itu ada kerana adanya Muhammad. Begitulah seterusnya.

3- Tasalsul (rantaian) ialah sesuatu itu kewujudannya bersandarkan kepada sesuatu illat
dan illat tersebut bersandarkan illat yang lain pula, begitulah seterusnya sehingga tiada
penghujungnya.

Contohnya: wujudnya Muhammad kerana adanya Bakar dan wujudnya Bakar kerana
adanya Zaid, begitulah seterusnya.

6 Dalil Naqli : dalil yang bersumberkan al Quran dan hadis.

4- Dalil salahnya Daur ini ialah sekiranya kedua-dua benda itu ada berdasarkan adanya
yang lain, nescaya akan berhimpun dua perkara yang berlawanan, namun perkara ini
adalah batal maka terbatal juga “kaitan antara kedua-duanya”.

5- Dalil salahnya tasalsul ini ialah sekiranya berhubungan ilat-ilat itu (tanpa
penghujungnya), namun perkara ini adalah batal maka terbatal juga “perkara tasalsul ini”.

SIFAT SALBIAH
1- Pengertian sifat salbiah: setiap sifat yang menunjukkan tidak ada perkara yang tidak

layak bagi zat Allah s.w.t.

2- Sifat salbiah ialah sifat qidam, baga’, mukhalafah lil hawadis, giam binafsihi,
wahdaniyah.
1. Qidam
1- Pengertian Qidam : Tidak ada permulaan kewujudannya.
i- Dalil akal bahawa wajib Allah s.w.t bersifat qidam:
a)Sekiranya Allah tidak qidam nescaya ia perlu kepada pencipta, kemudian penciptanya

perlu kepada pencipta yang lain. maka terjadilah daur dan tasalsul. Ini adalah mustahil
bagi Allah s.w.t, maka sabitlah Allah itu qidam.

b) Sekiranya Allah itu tidak qadim maka ia adalah baharu. Sekiranya ia baharu nescaya ia
perlu kepada pencipta, maka ia tidaklah wajib ada. Namun telah sabit Allah itu wajib ada
maka terbatallah perkara yang membawa kepada tidak wajib ada dan sabitlah Allah itu
qidam.

2- Dalil naqli:

1) “Dialah yang Awal (yang Telah ada sebelum segala sesuatu ada) dan yang akhir (yang
tetap ada setelah segala sesuatu musnah)”

ii) Sabda nabi s.a.w: “Allah itu ada dan tidak ada sesuatu pun sebelumNya. ArasyNya di
atas air, dicatat dalam zikr (Luh Mahfuz) setiap perkara, kemudian diciptakan langit dan

bumi”.

3- Perbezaan di antara qadim dan azali:

Qadim Azali

Kesimpulannya

sesuatu yang tidak ada
permulaannya sama ada dari
segi tidak wujud atau wujud

Allah itu ada yang
mana tidak ada
permulaan bagi

1- Zat dan sifat salbiah disifatkan
dengan qadim
2- Sifat-sifat salbiah disifatkan

kewujudanNya — ianya lebih umum dengan Azali

daripada qadim
Ada pada zat yang Sesuatu yang tidak ada 1- Zat disifatkan dengan gadim
tidak ada permulaan | permulaannya sama ada 2- Segala sifat disifatkan dengan
kewujudannya pada zat atau bukan zat — Azali

ianya lebih umum daripada
qadim

Qadim dan Azali adalah sesuatu yang tidak ada
permulaannya sama ada dari segi tidak wujud atau
wujud, pada zat atau bukan zat — kedua-duanya ada
sama ertinya.

Zat dan segala sifat disifatkan
dengan qadim dan azali

2. Baga’
1- Pengertian Baqa’ :

2 - Dalil akal adanya sifat baqa’ bagi Allah s.w.t:

tidak ada kesudahan bagi kewujudannya.

Sekiranya tidak wajib bagi Allah sifat baga’ nescaya haruslah baginya tiada. Sekiranya
tiada itu harus baginya maka adanya juga adalah harus. Oleh itu ia adalah baharu.
Sekiranya Allah itu baharu pastinya tidak sabit ianya qidam, tetapi qidam telah sabit

baginya maka wajiblah Allah itu baqa’.

3- Dalil naqli:

Firman Allah s.w.t:

i) “Dialah yang Awal (yang Telah ada sebelum segala sesuatu ada) dan yang akhir (yang
tetap ada setelah segala sesuatu musnah)”.

ii) “setiap yang ada di dunia ini akan binasa dan kekallah wajah tuhanmu yang maha
tinggi lagi maha mulia”.

iii) “ Setiap sesuatu akan binasa kecuali wajahNya”.

3) MUKHALAFATUHU LIL HAWADIS

1- Pengertian Mukhalafatuhu lil hawadis: Allah tidak sama dengan makhluk dari segi
zat, sifat-sifat dan segala perbuatan-Nya

2- Hakikat Allah :
i) Tidak boleh bertanya tentang hakikat sebenarnya Allah swt

i) Tidak ada seorangpun mengetahuinya kecuali Allah swt

iii) Nas nas al Quran yang mana pada zahirnya Allah itu menyerupai makhluk maka perlu
mentakwilkan maknanya

3- Dalil akal bahawa Allah tidak sama dengan makhluk:

Sekiranya Allah s.w.t tidak berlawanan dengan makhluk maka Allah itu menyerupai
makhluk, tentunya ia adalah baharu seperti makhluk. Sekiranya ia baharu maka tidak
adalah sifat qgidamnya. Oleh itu mustahil ianya baharu dan nyatalah lawannya iaitu Allah
tidak menyerupai makhluk.

4- Dalil naqli:

Firman Allah s.w.t:

i) “Tidak ada sesuatupun yang serupa dengan Dia, dan Dia-lah yang Maha mendengar
dan Melihat”.

ii) “Dia tiada beranak dan tidak pula diperanakkan * Dan tidak ada seorangpun yang
setara dengan Dia”.

Pengarang kitab Jauharah menyebut:
Sesungguhnya apabila Allah itu binasa
# maka ia menyalahi dalil Allah itu qidam

:Qﬁﬁ\:};ﬁj\—
N 5a L;Ua) s (i

20 A

’/,/aljf}?‘l”d_ti-);@)o)@j o

&:\5&;.13 Jws ade (v
I3 ERORIRS s 4 By b e ¢ coslgad) Js 08 g -1
Judy &3 g)\.é.;ajs 33
J‘;w 2 Y (I idas -2
Y s vl” Y (ii
."“; 2 i 8a & 555 U (ll
usww&.&w L A -
ORI SRR
L@{ 335553"5 el ooy 8345 Jbéwté Al eg W Bals O
: :su\ :},J.U\ -
Seadl a5 ’:;;LMUMJ s 45 i
rwltﬂs;«luiaﬁ; Uy oy ] L;\:’u“ s (i

/

213l 118 ols L H aaa Jig ?-/,a;;\f L J6

SMU(A) Meheliah, Tumpat, Kelantan [6]



NAS YANG MENIMBULKAN KESAMARAN®

1- Terdapat di dalam al Quran dan hadis nas yang menimbulkan kesamaran bahawa Allah
serupa dengan makhluk dari segi berjisim atau berpihak yang wajib ditakwilkannya.

2- Takwil ialah menjelaskan sesuatu daripada makna yang zahir (yang kesamaran).
Penjelasan ini disepakati oleh ulamak salaf dan khalaf.

3- Manakala menentukan maksud nas tersebut terdapat perselisihan di kalangan ulamak:
1) Ulamak salaf : menyerahkan maksud perkara tersebut kepada Allah. Ini yang
lebih selamat.

ii) Ulamak khalaf : menentukan maksud yang terdapat pada perkataan tersebut
mengikut keadaan ayat tersebut.

4- Contoh tempat perselisihan pendapat di antara golongan salaf dan khalaf,

Firman Allah s.w.t :

“Tidak ada yang mengetahui ta'wilnya melainkan Allah*. dan orang-orang yang
mendalam ilmunya berkata: "Kami beriman kepada ayat-ayat yang mutasyaabihaat,
semuanya itu dari sisi Tuhan kami”.

i) Golongan salaf mereka wakaf bacaan pada perkataan ( 4 )
ii) Golongan khalaf ‘ataf (hubungkan) perkataan ( sl ) pada perkataan( 4 )

Oleh itu mereka menentukan maksudnya kerana Allah mengetahui ayat-ayat kesamaran,
begitu jugan “Rasikhun”.

8 ayat-ayat mutasyaabihaat: ayat-ayat yang mengandung beberapa pengertian dan tidak dapat
ditentukan arti mana yang dimaksud kecuali sesudah diselidiki secara mendalam; atau ayat-ayat
yang pengertiannya hanya Allah sahaja yang mengetahuinya.

Ayat dan hadis yang menimbulkan kesamaran

1) Ayat dan hadis yang mengambarkan Allah berjisim

Ayat dan hadis

Golongan salaf

Golongan khalaf

Tangan Allah di atas tangan
mereka (1)

Tangan yang kita tidak
ketahui hakikatnya dan
bukan seperti tangan kita

kuasa

Dan tetap kekal zat Allah mempunyai wajah Zat Allah
Tuhanmu bukan seperti wajah
manusia
- Dan datanglah Tuhanmu Allah datang tetapi kita Datang bermakna perintah
- Tiada yang mereka nanti- | tidak tahu hakikatnya dan kedatangan rasul

nantikan melainkan
datangnya Allah (pada hari
kiamat) dalam naungan
awan

membawa rahmatNya

Sabda Rasulullah s.a.w:
“Tuhan kita akan turun
kelangit dunia pada setiap
malam ...”

“turun” yang kita tidak
mengetahui hakikatnya
kecuali Allah

“turun” menepati makna
kekuasaan Allah

Sabda rasul s.a.w: “Hati
manusia di antara jari-jari
ar rahman, ia mengubahnya
mengikut kehendaknya”

Allah mempunyai jari-jari
yang kita tidak tahu
hakikatnya kecuali Allah

Jari menepati sifat qudrat
dan iradat

2) Ayat dan hadis yang mengambarkan Allah berpihak

Ayat dan hadis

Golongan salaf

Golongan khalaf

- Mereka takut kepada Tuhan
mereka yang di atas mereka

- Tuhan yang Maha Pemurah.
yang bersemayam di atas
'Arsy (2)

- Malaikat-malaikat dan Jibril
naik (menghadap) kepada
Tuhan dalam sehari

“di atas”, “bersemayan”
dan “naik” tidak sama
apa yang dimaksudkan
pada makhluk

“di atas” — maha tinggi dan
agong, “bersemayan”-
menguasai dan memiliki
“naik” — mendampingiNya
dengan ketaatan

(1) orang yang berjanji setia Biasanya berjabatan tangan. Caranya berjanji setia dengan Rasul ialah meletakkan
tangan Rasul di atas tangan orang yang berjanji itu. jadi maksud tangan Allah di atas mereka ialah untuk
menyatakan bahwa berjanji dengan Rasulullah sama dengan berjanji dengan Allah. jadi seakan-akan Allah di
atas tangan orang-orang yang berjanji itu. hendaklah diperhatikan bahwa Allah Maha Suci dari segala sifat-sifat

yang menyerupai makhluknya

(2) bersemayam di atas 'Arsy ialah satu sifat Allah yang wajib kita imani, sesuai dengan kebesaran Allah dan

kesucian-Nya

£) QIYAM BIN NAFSI

1- pengertian qiyam bin nafsi : Allah tidak berhajat kepada tempat dan pencipta. Allah
tidak memerlukan kepada mana-mana zat untuk menumpang dan tidak berkehendak
kepada pencipta yang menjadikannya.

2- Dalil akal:

i) dalil Allah tidak berhajat kepada tempat menumpang :

Sekiranya ia berhajat kepada tempat menumpang maka ia adalah sifat bukannya zat
kerana zat tidak ada pada zat yang lain. tetapi Allah itu sifat adalah mustahil , maka
nyatalah ia adalah zat bukan sifat. Kenyataan inilah dalilnya Allah tidak memerlukan
tempat untuk menumpang.

ii) Dalil Allah tidak memerlukan kepada penciptanya:
Sekiranya ia memerlukan pencipta nescaya ia adalah baharu tetapi ia sebagai baharu
adalah mustahil kerana telah jelas Allah wajb ada, sedia kala dan kekal
3- Dalil naqli:
Firman Allah s.w.t: “Hai manusia, kamulah yang berkehendak kepada Allah; dan Allah
dialah yang Maha Kaya (Tidak memerlukan sesuatu) lagi Maha Terpuji”.
5) WAHDANIAH
1- Pengertian wahdaniah : Tidak berbilang
2- Wahdaniah ada beberapa jenis:

i) Wahdah zat : zatnya tidak tersusun daripada bahagian-bahagian dan tidak ada zat yang
menyerupai zat Allah s.w.t

ii) wahdah sifat : Allah tidak ada dua sifat atau lebih daripada jenis yang sama seperti dua
kudrat (kuasa) dan tidak ada sifat yang lain daripada Allah menyerupai sifat Allah.

iii) wahdah af’al : tidak ada perbuatan yang lain daripada Allah menyerupai perbuatan
Allah s.w.t

1- Dalil akal :

i) Dalil Zat Allah tidak tersusun daripada bahagian-bahagian:

Sekiranya zat Allah terdiri daripada anggota badan nescaya ia memerlukan anggota
tersebut dan ianya menyerupai makhluk. Memerlukan anggota dan serupa dengan
makhluk adalah salah, maka benarlah lawannya iaitu zat Allah tidak tersusun.

ii) Dalil tidak berbilang tuhan:

Sekiranya di sana terdapat dua tuhan yang bersifat wajib ada, qudrat (berkuasa) dan iradat
(berkehendak) pada semua perkara mumkin (makhluk) nescaya tidak akan wujud alam ini
tetapi alam ini memang wujud maka berbilang tuhan adalah salah.

iii) Dalil Allah tidak mempunyai dua sifat yang sama:

Sekiranya Allah mempunyai dua sifat yang sama seperti dua kuasa, maka berbilang sifat
ini adalah salah kerana jika salah satu daripadanya mengadakan sesuatu maka sifat kedua
sia-sia. Sekiranya sifat itu tidak cukup (dan memerlukan satu sifat lagi) maka ia adalah
kekurangan dan ini mustahil. Oleh itu wajib Allah wahdah sifat.

2- Dalil naqli:

Firman Allah s.w.t:
i) “Katakanlah: "Dia-lah Allah, yang Maha Esa”.

i) “bahwasanya Tuhan kamu adalah Tuhan yang Maha Esa”
iii) “Dan Tuhanmu adalah Tuhan yang Maha Esa”
iv) “Sekiranya ada di langit dan di bumi tuhan-tuhan selain Allah, tentulah keduanya itu

Telah rusak binasa”.

3- Adanya wahdaniah Allah ialah mengkhususkan pengibadatan hanya pada Allah s.w.t
dan manusia tidak menyekutukan dalam pengabdian pada tuhannya dengan apa-apa pun.

4- Cara mensabitkan wahdaniyah Allah ialah melalui mendengar (dari wahyu Allah),
Firman Allah s.w.t:
“Sembahlah Allah dan janganlah kamu mempersekutukan-Nya dengan sesuatupun”

SIFAT MA’ANI

1-Pengertian sifat Ma’ani : Setiap sifat yang ada pada zat Allah s.w.t dan mewajibkan
baginya satu hokum (sifat maknawiyah).

2- Ahli sunnah wal jamaah sepakat mengatakan sifat ma’ani ada tujuh sifat:
Qudrat, Iradat, [lmu, Hayat, Kalam, Sama’, Basar.

3- Mereka berbeza pendapat pada sifat-sifat yang lain seperti Idrak, Takwin.

1) QUDRAT
1- Pengertian Qutrat :
i) Dari segi bahasa : kekuatan dan kemampuan.
ii) menurut istilah ulamak tauhid : sifat sedia kala yang ada pada zat Allah dan dengan

sifat inilah Allah mengadakan sesuatu atau meniadakannya menepati sifat iradat.

2- Dalil akal :

Allah s.w.t pencipta yang azali yang mencipta makhluk. Setiap yangbersifat sedemikian
maka ia mesti bersifat berkuasa dan boleh memilih. Oleh itu Allah s.w.t wajib
mempunyai sifat berkuasa dan boleh memilih.

3- Dalil naqli:

1) firman Allah s.w.t : “Sesungguhnya Allah berkuasa atas segala sesuatu”.

ii) firman Allah s.w.t : “Dan Tuhanmu menciptakan apa yang dia kehendaki”

iii) firman Allah s.w.t : “Allah-lah yang menciptakan tujuh langit dan seperti itu pula
bumi. perintah Allah berlaku padanya, agar kamu mengetahui bahwasanya Allah Maha

Kuasa atas segala sesuatu, dan Sesungguhnya Allah ilmu-Nya benar-benar meliputi
segala sesuatu.”

1) IRADAT
1- Pengertian Iradat :
i) Dari segi bahasa : niat dan kehendak.

ii) menurut istilah ulamak tauhid : sifat sedia kala yang ada pada zat Allah dan dengan
sifat inilah Allah menentukan / menetapkan kepada makhluk beberapa perkara yang harus
(boleh berubah) padanya.

Bentuk takluk sifat iradat

1- Bentuk takluk sifat iradat Allah s.w.t ialah menentukan dan memutuskan beberapa
perkara yang boleh berubah, seperti iradat Allah menentukan dan memutuskan bagi
“Muhammad” itu:

i) ada (di dunia ini) — ganti kepada tidak wujud

ii) kulitnya berwarna putih — tidak hitam

iii) berada di timur — tidak di barat

iv) berbadan besar — bukan kecil

2- Umumnya (skop) ta’luq sifat iradat ini pada semua perkara mumkin (makhluk) sama
ada baik atau buruk, ta’lugnya hanya pada perkara harus bukan pada perkara wajib dan
mustahil.

3- kebaikan itu dinisbahkan kepada Allah dan kejahatan itu tidak boleh dinisbahkan
kepadaNya sebagai mengagongkan Allah s.w.t.

4 - Dalil akal :
Allah pencipta alam ini dengan pilihannya. Setiap yang bersifat demikian maka ia mesti
mempunyai sifat iradat. Maka Allah wajib bersifat iradat (berkehendak)

5- perbezaan antara (ikhtiar) pilihan dan iradat (berkehendak) :
1) ikhtiar : melihat dua sudut dan condong kepada salah satu daripada keduanya.
ii) iradat : melihat kepada sudut yang dikehendaki sahaja.

6 Dalil naqli :
1) firman Allah s.w.t : “Maha Kuasa berbuat apa yang dikehendaki-Nya.”

i) ulama ilmu kalam sepakat mengatakan Allah s.w.t itu berkehendak (bersifat iradat)

ILMU

1- pengertian ilmu:
Sifat ilmu ialah sifat yang sedia kala yang ada pada zat Allah dengan sifat ini Allah
mengetahui semua perkara dengan sempurna tanpa ada sedikit pun yang tersembunyi.

2- Tlmu Allah s.w.t itu wujud pada masa lalu, sekarang dan akan datang (sentiasa
mengetahui tanpa batasan masa)

3- Sifat ilmu ini mengetahui :
1) perkara wajib iaitu perkara yang tidak akan musnah / hilang.
ii) perkara mustahil iaitu perkara yang tidak wujud langsung

iii) perkara harus : iaitu perkara yang kadang-kadangnya ada dan kadang-kadangnya tidak
ada.

4- Dalil akal :

Allah s.w.t pencipta sebenar , ciptaannya yang teliti dan kemas dengan kekuasaan dan
pilihanNya. Setiap yang bersifat sedemikian maka ia adalah alim (maha mengetahui).
Oleh itu Allah s.w.t bersifat maha mengetahui.

5- Dalil sifat ilmu Allah dengan perkara wajib dan mustahil:

Sekiranya ia tidak mengetahui perkara tersebut nescaya ia berhajat kepada orang yang
menyempurnakan ilmunya, maka dengan ini ia menunjukkan ianya adalah makhluk
(baharu).

6- Dalil naqli: Firman Allah s.w.t :
i) “dan Allah Maha mengetahui segala sesuatu.”

ii)“Dialah Allah yang tiada Tuhan selain Dia, yang mengetahui yang ghaib dan yang
nyata.

iii) “dan Sesungguhnya Allah ilmu-Nya benar-benar meliputi segala sesuatu.”

HAYAT

1- Pengertian Hayat:
Hayat (hidup) ialah sifat azali yang menjadi kelayakan untuk Allah bersifat mengetahui,
berkehendak, berkuasa dan sifat-sifat lain.

2- Bentuk hidup Allah s.w.t:
Allah s.w.t itu hidup sebenar-benarnya, bukan dengan roh (nyawa) berbeza dengan
kehidupan makhluk kerana hidupnya bukan sebenar-benar hidup (tetapi kerana ada roh).

3- Dalil akal:

Allah s.w.t bersifat dengan berkuasa dan mengetahui. Setiap yang bersifat sedemikian
maka ianya mesti hidup. Maka Allah s.w.t itu wajib hidup.

4- Dalil naqli:

i) Firman Allah s.w.t : “ Allah, tidak ada Tuhan (yang berhak disembah) melainkan dia
yang hidup kekal lagi terus menerus mengurus (makhluk-Nya);

ii) Telah diketahui secara logik dan disabitkan dengan nas (al quran) bahawa Allah s.w.t
itu hidup dan telah disepakati oleh penganut semua agama samawi.

KALAM

1- PengertianKalam:
Kalam (berkata-kata) ialah sifat azali yang ada pada zat Allah s.w.t yang suci daripada
terdahulu dan terkemudian serta tidak diam dan tidak berkata-kata.

2- Umum ta’luk sifat Kalam Allah s.w.t ialah pada semua perkara wajib , mustahil dan
harus:

3- Sifat kalam Allah s.w.t itu esa tidak berbilang-bilang.

4- Dalil Allah s.w.t wajib bersifat kalam:
Firman Allah s.w.t : “ dan Allah Telah berbicara kepada Musa dengan langsung™.

SAMA’ DAN BASAR

1- Pengertian Sama’:

Sifat Sama’ (Allah mendengar) ialah: sifat sediakala yang ada pada zat Allah s.w.t yang
mana Ia dapat mendengar segala yang wujud atau yang dapat didengar dengan cara yang
sempurna berbeza mengetahui dengan sifat “ilmu” dan “basar”.

2- Pengertian Basar :

Sifat “Basar” (Allah melihat) ialah: sifat sediakala yang ada pada zat Allah s.w.t yang
mana Ia dapat memelihat segala yang wujud atau yang dapat dilihat dengan cara yang
sempurna berbeza mengetahui dengan sifat sama’ dan ilmu.

3- Dalil naqli:
i) Firman Allah s.w.t : Tidak ada sesuatupun yang serupa dengan Dia, dan Dia-lah yang
Maha mendengar dan Melihat”.

ii) sabda nabi s.a.w : berlembutlah pada diri kamu ketika berdoa sesungguhnya kamu
tidak menyeru tuhan yang tuli atau tidak ada di hadapan tetapi kamu menyeru tuhan yang
maha mendengar lagi maha melihat”

3 Allah berbicara langsung dengan nabi Musa a.s. merupakan keistimewaan nabi Musa a.s., dan
Karena nabi Musa a.s. disebut: Kalimullah sedang rasul-rasul yang lain mendapat wahyu dari Allah
dengan perantaraan Jibril. dalam pada itu nabi Muhammad s.a.w. pernah berbicara secara langsung
dengan Allah pada malam hari di waktu Mi'raj.

PEMBAHAGIAN SIFAT MA’ANI DARI SEGI TA’LUK DAN TIDAK ADA
TA’LUK

Sifat ma’ani ada dua bahagian:

1) sifat yang tidak ada ta’luk iaitu sifat yang tidak memerlukan perkara tambahan bagi
wujudnya sifat tersebut dengan zatnya. Sifat ini ialah sifat hayat.

2) sifat yang mempunyai ta’luk iaitu sifat-sifat ma’ani yang lain : sifat berkuasa,
berkehendak, mengetahui, mendengar, melihat dan berkata-kata.

Perkara yang menjadi ta’luk sifat-sifat ma’ani ini ada tiga bahagian:

Pertama : sifat yang ta’luk pada makhluk iaitu sifat berkuasa dan berkehendak.
1- ta’luk sifat kudrat dan iradat dengan semua makhluk (kejadian).

2- sudut ta’luk pada sifat kudrat ialah memberi kesan (pada makhluk itu) , manakala pada
sifat iradat menentukan makhluk dengan sebahagian perkara yang harus baginya.

3- Sifat Qudrat ada dua ta’luk :
1) Suluhi Qadim ialah kelayakannya pada azali untuk mengadakan dan meniadakan
perkara yang sedang dan akan berlaku pada perkara mumkin (makhluk) sebelum

wujudnya perkara tersebut.

i) Tanjiz Hadith ialah betul-betul mengadakan dan meniadakannya bagi perkara mumkin.

4- Sifat Iradat ada dua ta’luk :

1) Suluhi Qadim ialah kelayakannya pada azali untuk menentukan perkara mumkin
(makhluk) dengan perkara yang harus baginya.

ii) Tanjiz Hadith ialah sifat ini menentukan perkara mumkin pada azali dengan perkara
yang harus baginya.

Kedua : sifat yang ta’luk pada semua perkara wajib, harus dan mustahil iaitu sifat
berilmu dan sifat berkata-kata.
1- ta’luk ilmu dan kalam pada semua perkara wajib, harus dan mustahil.

2- sudut ta’luk pada sifat ilmu ialah mengetahui (dengan sempurna), manakala pada sifat
kalam ialah maksud (kata-kata).

3- Sifat ilmu ada tiga ta’luk :
1) Tanjizi Qadim ialah nisbah kepada zat Allah s.w.t

i) Suluhi Qadim ialah berkaitan dengan perkara mumkin sebelun kewujudannya.

i) Tanjiz Hadith ialah berkaitan dengan perkara mumkin selepas kewujudannya.

4- Sifat Kalam ada tiga ta’luk :
i) Tanjizi Qadim ialah berkaitan dengan perkara yang bukan perintah dan larangan.

if) Suluhi Qadim ialah berkaitan dengan perkara mumkin sebelun wujud perkara yang
diperintah dan yang dilarang.

ii) Tanjiz Hadith ialah berkaitan dengan perkara mumkin selepas wujud perkara yang

diperintah dan yang dilarang.

Ketiga : sifat yang ta’luk pada semua perkara yang wujud iaitu sifat mendengar,
melihat dan sifat mengetahui.

1- ta’luk sama’ pada semua perkara yang bersuara, basar pada perkara yang dilihat dan
idrak pada perkara yang dihidu, disentuh, dirasa.

2- Sifat ilmu ada tiga ta’luk :

i) Tanjizi Qadim ialah pada perkara wajib dan sifat-sifatnya.

i) Suluhi Qadim ialah pada perkara mumkin sebelun kewujudannya.

i) Tanjiz Hadith ialah pada perkara mumkin selepas kewujudannya.

SIFAT MUSTAHIL PADA HAK ALLAH

1- Erti mustahil bagi Allah secara umum ialah setiap sifat kekurangan.
Erti mustahil bagi Allah s.w.t secara terperinci ialah semua sifat yang berlawanan
dengan sifat-sifat wajib bagi Allah s.w.t

2- Dalil bagi sifat yang berlawanan dengan sifat-sifat wajib bagi Allah s.w.t
i) Firman Allah s.w.t : “Sekiranya ada di langit dan di bumi tuhan-tuhan selain Allah,
tentulah keduanya itu Telah rusak binasa.”

ii) Firman Allah s.w.t : “Dia tiada beranak dan tidak pula diperanakkan,”

SIFAT HARUS PADA HAK ALLAH

1- Sifat harus pada hak Allah s.w.t ialah ia bebas melakukan pada makhluk mengikut
kehendakNya

2- Dalil akal:

Sekira wajib bagi melakukan perkara mumkin (harus) atau tidak mampu melakukan
perkara tersebut nescaya ia bukanlah berkuasa dan mempunyai pilihan namun telah nyata
bahawa Allah s.w.t maha berkuasa dan berkehendak.maka ternafilah wajib ia melakukan
perkara harus atau tidak mampu melakukannya. Ini juga menjelaskan Allah s.w.t harus
melakukannya atau tidak.

3- Dalil naqli, Firman Allah s.w.t:
1) “Maha Kuasa berbuat apa yang dikehendaki-Nya.”
ii) “Padahal Allah-lah yang menciptakan kamu dan apa yang kamu perbuat itu".

PERBUATAN MANUSIA
1- Pendapat ulamak tentang perbuatan manusia :

i) kebanyak ahli sunnah menyatakan : sesungguhnya Allah pencipta bagi semua
perbuatan manusia.

2- Dalil akal :

Sekiranya manusia itu boleh menjadikan perbuatannya secara pilihan sendiri nescaya ia
mengetahui perbuatannya secara terperinci, namun ia mengetahu secara terperinci
perkara tersebut adal tidak benar, maka tidak benar juga perkara yang yang membawa
kepada perkara ini iaitu mengadakan perbuatan. Dan jelaslah bahawa yang mencipta
perbuatan itu ialah Allah s.w.t

ii- Dali naqli:
Firman Allah s.w.t: “ Itulah Allah Tuhan kamu; tidak ada Tuhan selain Dia; Pencipta
segala sesuatu, Maka sembahlah Dia; dan dia adalah pemelihara segala sesuatu.

2) Muktazilah dan Abu Hasan albasri menyatakan: bahawa yang mencipta perbuatan
terpaksa ialah Allah s.w.t dan perbuatan pilihan ialah ciptaan manusia dengan kekuatan
yang diberikan Allah pada hambanya.

i- Dalil akal:

Sekiranya manusia tidak boleh mengadakan perbuatan secara pilihannya tersendiri
nescaya perkara tersebut membatalkan perkara yang disepakati kesahihannya seperti
pahala dan azab, kerana bagaimana diberi tanggungjawab dengan perkara yang ia tidak
boleh melakukannya.

ii- Dalil naqli, Firman Allah s.w.t :

a)“Barangsiapa yang mengerjakan amal saleh, Maka itu adalah untuk dirinya sendiri,
dan barangsiapa yang mengerjakan kejahatan, Maka itu akan menimpa dirinya sendiri”.

b) “tiap-tiap manusia terikat dengan apa yang dikerjakannya”.

3) Abu Ishak Asfarayini mengatakan perbuatan itu adalah kesan dari kuasa Allah dan
kuasa hamba.

4) Jabariah mengatakan perbuatan itu semuanya lahir dari Allah dan hamba ini tiada apa-
apa pengaruhnya.

KEBAHAGIAN DAN KESUSAHAN

Mengikut al Asya’irah :
1) kebahagiaan ialah mati dalam iman.
2) kesusahan ialah mati dalam kekufuran.

Dalilnya :

i) Firman Allah s.w.t : “pada hari kiamat yang pasti tiba, tidak ada seorangpun yang
mampu bercakap melainkan dengan izin-Nya. Maka di kalangan mereka ada yang
menderita da nada yang bahagia”.. Hud : 105

ii) sabda nabi s.a.w : “Sesungguhnya seseorang di kalangan kamu itu akan melakukan
amalan ahli neraka sehinggalah jarak antaranya dengan neraka itu hanyalah sehasta
sahajan tetapi ketentuan Allah telah ditetapkan , maka ia akan melakukan amalan ahli
syurga lalu ia masuk syurga. dan seseorang di kalangan kamu itu akan melakukan
amalan ahli syurga sehinggalah jarak antaranya dengan syurga itu hanyalah sehasta
sahaja tetapi ketentuan Allah telah ditetapkan , maka ia akan melakukan amalan ahli
neraka lalu ia dimasukkan ke neraka.”

st S s A Yy Al Y S oS5 du g n JJJJ\ -ii
5 st I8 e he ks
JW3is bl 3h Bk Y JWS ails O — (gt ;5,:;;5(
SUal 0 g ek, }J&@‘gg;
U IS B S EEONINEFIERES PRI G ’"/\J,m
A 6 G Y ey S o st o i 32 w@
205 R -
ol clof a5 adl Blo e 3 L5 W35 (@
u}e)cﬂaﬁfutgf\y Jujﬂ°"(b

\x

\

.,-v.\ \f
o

oJ:—L,aY\ S -

A e sl = HUER (1 oGy B &g — Bsked (i
P e
Nt 235 Mmb &\Jwr&yuu a3 0 Jws U35 (i
t5s Y i i 0K L s )u\ A gasd BT A g O58 (ii
Ge i i aad 2800 B e ds b 8T sy paad S £ 45
R T e aad DBl e B Y s A ey

SMU(A) Meheliah, Tumpat, Kelantan [ 19]



2- Mengikut al Maturidiah :
i) kebahagiaan ialah beriman ketika hidup.

i) kesusahan ialah kufur ketika hidup.

- kedua-dua perkara ini adalah dua sifat yang baharu, sering berubah dan bertukar ganti.
Kadang- kadang manusia itu bahagia kemudian berubah menjadi susah begitulah
sebaliknya.

PAHALA DAN SEKSAAN

Pahala ialah kebaikan yang ditangguhkan untuk hamba yang disertai dengan
kemuliaan/penghormatan

1) ulamak ahli sunnah mengatakan: “Pahala bagi orang mukmin di akhirat adalah
kurniaan Allah s.w.t yang diberikan kepada orang yang taat dan ianya bukanlah hak
(yang wajib diberikan) kepada hamba, namun ia pasti memperolehinya ganjaran daripada
usaha mereka yang baik.

2) Muktazilah berpendapat : pahala ialah kebaikan yang menjadi hak hamba sebagai
balasan amalannya, maka Allah wajib menunaikannya dan tidakelok Allah tidak
memberikan pahala kepada hamba tersebut.

Azab ialah keburukan yang ditangguhkan balasannya yang dikenakan kepada orang
derhaka dengan keadilan Allah atau diampunkan Allahkerana

1) mengikut ahli sunnah : pahala dan seksaan kedua-duanya adalah harus bagi Allah s.w.t

2) mengikut Muktazilah : wajib seksaan orang kafir dan yang melakukan dosa besar yang
tidak bertaubat dari dosanya.

3) pendapat ahli falsafah : pahala dan seksa kedua-duanya berlaku secara wajib.

